
 

 

   
 

 

 

Il-Kunsill Lokali ta’ Birkirkara -  Birkirkara Local Council 

MINUTI 
 

Laqgħa tal-Kunsill Lokali BIRKIRKARA 

 
IT-TMIEN LEĠISLATURA 

 
Laqgħa Numru 33 
 

9 ta’ Awwissu 2021 
 
Il-Kunsilli Lokali BIRKIRKARA ltaqa’ fl-uffiċċju amministrattiv, fis-6.00 ta’ filgħaxija. 
 
PREŻENTI:  
 
Joanne Debono Grech – Sindku 
Karl Cutajar – Viċi Sindku 
Justin Schembri – Kunsillier 
Nancy Aquilina – Kunsillier 
Rita Borg - Kunsillier 
Antoine Attard - Kunsillier 
Kaylocke Buhagiar – Kunsillier 
Owen Patrick Attard 
John Mizzi – Kunsillier 
Marie Claire Zammit Bonello – Kunsillier  
Francis Pullicino - Kunsillier 
Jimmy JM Calleja - Kunsillier 
 
ASSENTI b’APOLOĠIJI Skont Ordni Permanenti 14A (3): 
Deborah Mifsud - Kunsillier 
 
UFFIĊJAL PREŻENTI: 
Carmel Attard – Segretarju Eżekuttiv 
 
Fil-bidu tal-laqgħa kienu preżenti l-Kunsilliera eletti s-Sindku Joanne Debono Grech, l-Viċi Sindku Karl 
Cutajar, Justin Schembri, Nancy Aquilina, Kaylocke Buhagiar, Rita Borg, Antoine Attard, John Mizzi, 
Marie Claire Zammit Bonello, Owen Patrick Attard, Francis Pullicino u Jimmy JM Calleja. 

33.1 Qari ta’ l-ittri ta’ apoloġiji 

33.1.1 Il-laqgħa tal-Kunsill fetħet fis-sitta ta’ filgħaxija.  Is-Sindku s-Sa Joanne Debono Grech fetħet 
il-laqgħa bit-talba. 
 
33.1.2 Is-Segretarju Eżekuttiv qal li kien irċieva ittra waħda ta’ apoloġija, dik tal-Kunsillier is-Sa 
Deborah Mifsud li kienet imsiefra. Il-Kunsill aċċetta l-apoloġija.  
  
33.2 Kunsiderazzjoni u Approvazzjoni ta’ Minuti 
 
33.2.1 Il-minuti tal-laqgħa numru 32 ġew imqassma u ttieħdu bħala moqrija 
 
33.2.2 Fuq proposta tal-Kunsillier is-Sur Owen Patrick Attard, issekondata mill-Kunsillier is-Sa Rita 
Borg, il-minuti tal-laqgħa numru 32 ġew approvati bħala dokumenti korretti. 
 
33.3 Matters Arising 
 
33.3.1 Il-Kunsillier is-Sur Antoine Attard qal li hdejn Licari fi Triq Fleur De Lys fejn kien hemm l-ars 
vitrea. Dan ħa jwaqqa’ kollox u se jerġa’ jibni u diġà ħa numru ta’ parkings. Is-Sindku s-Sa Joanne 
Debono Grech qaltlu biex jibgħatilha d-dettalji kollha ħa jiċċekkjaw.    
 
33.4 Kommunikazzjoni mis-Sindku 
 
33.4.1 Is-Segretarju Eżekuttiv qal li ġejna nfurmati mid-Dipartiment tal-Gvern Lokali li l-applikazzjoni 
tagħna fl-iskema dwar finanzjament kapitali - aċċessibilità u mobilità li bihom se nirranġaw bankini 
u nżidu rampi mal-bankini ġiet approvati għal somma ta’ 192,000euro. 
 
33.4.2 Is-Segretarju Eżekuttiv qal illi minħabba tibdil fis-sistema ta’ l-informatika tal-Kunsilli, il-
librerija ġiet mingħajr internet. Għaldaqstant il-Kunsill se joħroġ is-somma ta’ 25euro fix-xahar biex 
il-librerija jkollha konnessjoni għaliha. Ma kienx hemm oġġezzjoni. 
 
33.4.3 Is-Sindku s-Sa Joanne Debono Grech talbet lill-Kunsillier is-Sur Kaylocke Buhagiar jitkellem 
dwar il-kunċert ta’ qabel il-festa. Is-Sur Buhagiar qal illi l-każini jixtiqu jagħmlu kunċert qabel il-festa 
fil-pjazza u jixtiequ l-għajnuna tal-Kunsill bħala finanzjament ħabba l-armar, l-għeluq tal-pjazza u 
affarijiet oħra. Ma kienx hemm oġġezzjoni u ħa naraw x’hemm bżonn.    
 
33.4.4  Is-Sindku s-Sa Joanne Debono Grech infurmat lil kunsill li l-skema 6/2020 avvenimenti socjo 
kulturali hem ammont to 10000euro li ser jinqasmu bejn L-gha Hbieb tat-tempju Elenjan u l- Ghada 
Armar Sant’ Elena. Kien hemm qbil min kullhadd. 
 
 

33.5 Mistoqsijiet mill-Kunsilliera 
 
33.5.1 Il-Kunsillier is-Sur Justin Schembri saqsa jekk il-kenniesa huwiex fil-kompetenza tagħhom li 
jneħħu l-ħaxix ħażin ukoll minn taħt il-bankina. Is-Sindku weġbitu li iva, jekk il-ħaxix ikun iktar minn 
3cms. L-istess kunsillier saqsa wkoll kemm għandna kenniesa f’Birkirkara. Is-Sindku qalet li l-kuntratt 

mhux skont in-nies imma skont ir-rotot. Is-Sur Schembri qal li l-ħaxix ħażin qed jiżdied taħt il-bankini. 
Is-Segretarju talab lis-sur Kunsillier jiġbidlu l-attenzjoni fejn ħalli tittieħed azzjoni.  
 
33.6 Preżentazzjoni mis-Sur Sean Hili 
 
33.6.1 Is-Sur Sean Hili qal li qed jirrapreżenta l-Elbros u xtaq jagħmel preżentazzjoni dwar ix-
xogħlijiet li se jagħmlu fuq il-proġett tar-Roxy u dwar il-loġistika tal-proġett. Hu qal li x-xahar l-ieħor 
inbdiet l-ewwel demolizzjoni bil-mod u l-proġett mistenni jieħu bejn 3 u 4 snin biex jitlesta għax 
mhux proġett żgħir. Anke l-post hu ristrett biex isir ix-xogħol.  Fuq mistoqsija tas-Sindku hu qal li qed 
jaħdmu fuq il-permess tal-Planning Authority però inxtara xi sit ieħor mill-istess Elbros u 
eventwalment ħa jingħaqad mal-proġett ukoll. Għaldaqstant se ssir applikazzjoni oħra mal-PA.  
 
33.6.2 Is-Sur Hili qal li Triq Fleur De Lys impossibli taħdem minnha. Is-Sindku s-Sa Joanne Debono 
Grech saqsitu jekk hux se jgħaddu minn fuq il-ġnien Stazzjon għax din mhux aċċettabbli għall-Kunsill. 
Is-Sur Hili qal li hu ma jistax jitkellem dwar dan għax hu mhux il-perit imma l-bennej. Hu qal li biex 
ikunu jistgħu jaħdmu minn Triq il-Kolleġġjata l-ewwel parti tat-triq hekk kif iddur minn Triq Fleur De 
Lys trid tiġi no parking it-tul kollu waqt il-ħin tax-xogħol. Il-problema tiegħu hi li jekk il-proġett idum 
sejjer tliet snin, ma jistax iġib uffiċċjal ta’ TM kuljum għax hu mhux se jħalli trakkijiet ġot-triq. 
 
33.6.3 Il-Kunsillier Sa Marie Claire Zammit Bonello saqsiet jekk it-trakkijiet wara li jlestu mix-xogħol 
hux se jibqgħu niżlin Triq Kolleġġjata imma s-Sur Hili qal li huwa tal-idea li dawn jinżlu minn fejn 
telgħu wrong way sakemm jitlesta l-proġett. Dan jieħu ħsiebu xi ħadd inkarigat minn naħa tagħhom 
ħalli ma jkunx hemm periklu huma u joħorġu fil-main road.  Fuq mistoqsija tal-Kunsillier is-Sur John 
Mizzi, is-Sur Hili ma setgħax jgħid jekk it-trakkijiet jinżlux b’wiċċhom il-quddiem jew bir-reverse u li 
l-probabiltà li meta jduru dawn jinżlu lejn Mannarino.  
 
33.6.4 Is-Sindku s-Sa Joanne Debono Grech qalet li għall-parking bays, dawk iridu jitħallsu lill-Kunsill 
mill-kuntrattur skont rati stabbiliti. Ma kienx hemm oġġezzjoni. Il-kuntrattur qal li bħala tabelli jieħu 
ħsiebhom hu biex ikunu permanenti u puliti u jindikaw il-ħinijiet. Is-Sindku ħa tibgħat xi ħadd mill-
istaff tagħna biex jikkordinaw fuq il-post biex ma jkollniex tabelli quddiem bibien tan-nies u ma 
ntaqqbux it-triq. Il-Kunsillier is-Sur Justin Schembri saqsa kemm se jintilfu parkeġġi, għax hemmhekk 
hemm xi 8 filwaqt li l-Kunsillier is-Sur Antoine Attard saqsa kellhomx diġà xi issues mar-residenti. Is-
Sur Hili qal li sa issa ma jidhirx li kien hemm problemi. Hu qal li se jittieħdu l-prekawzjonijiet kollha. 
 
33.6.5 Is-Sur Hili qal li l-ħajt li jmiss ma’ Ġnien l-Istazzjon se jinqala’ (ħdejn il-playing field tat-tfal) 
għax hu parti mill-propjetà u jiġi d-dahar taċ-ċinema. Hawnhekk kien hemm oġġezzjoni minn naħa 
tal-Kunsill għax ma jistax indumu xi sentejn bil-perikli għat-tfal. Is-Sur HIli qal imma li skont il-
permess jista’ jaqa’ dak il-ħajt. Hu qal li qabel ma jaqa’ jitpoġġew barriers tal-concrete u fence biex 
jipproteġi n-naħa tal-ġnien. Irid isir condition report biex kulħadd ikun jaf il-ġnien kif inhu fil-preżent. 
 
33.6.6 Is-Sur Hili qal li hu ma jistax jieħu deċiżjoni li ma jaqax il-ħajt. Wara diskussjoni ġie deċiż illi 
għandu jiġi quddiem il-Kunsill min jista’ jieħu dawn it-tip ta’ deċiżjonijiet. Min se jiġi iridu jsiru 
arranġamenti biex iressaq power point ħalli kulħadd ikun jista’ jifhem aħjar. Ħalli jinstab 
kompromess aċċettabli għal kulħadd. Is-Sindku fakkret illi diġà kien ġie Gasan fuq l-istess proġett 
fejn konna ftehmna miegħu dwar il-ġnien u anke jekk Elbros xtara mingħand Gasan, il-ftehim irid jiġi 
onorat. Biss żgur li mhu se jitħalla l-ebda xogħol isir mill-ġnien. Is-Segretarju se jfittex il-minuti tal-
Kunsill biex jinstab il-ftehim milħuq dak inhar. Il-Kunsillier is-Sur Kaylocke Buhagiar qal illi għandna 

nżommu s-sit taħt għajnejna ma jmurx jaqbad u jagħmel fattih. Il-Kunsillier is-Sur Justin Schembri 
qal li l-ħajt ma tantx jista’ jaqa’ malajr għax biex jagħmel il-concrete blocks irid iġib tower crane u 
jidħol minn ġewwa. 
 
33.7 PC 00021/21 - Alteration to scheme alignment, site at Triq id-Dar tal-Kleru k/m Triq l-
Istazzjon, Birkirkara, Malta 
 
33.7.1 Is-Segretarju talab lill-Viċi Sindku s-Sur Kal Cutajar sabiex jagħti informazzjoni dwar din l-
alterazzjoni. Is-Sur Cutajar xtaq jinforma lill-Kunsill dwar dan il-planning control li mhux alignment 
quddiem id-dar tal-Kleru imma fuq wara.     
 
33.8 Community Service Van 
 
33.8.1 Is-Segretarju qal li dan il-persuna li mingħandu nxtara l-vann qed joffri illi jagħtina l-flus lura 
kollha f’erba’ pagamenti ta’ 5000euro kull wieħed. Is-Segretarju tkellem ma’ l-Avukat ħalli jsir 
repayment agreement miegħu b’mod uffiċjali. Kif ikollu update ieħor jgħaddih lill-Kunsill.  
 
33.9 Parir re Bring in Sites 
 
33.9.1 Rigward il-kwistjoni tal-being in sites, l-avukat tal-Kunsill issuġerixxa li s-Sindku tiltaqga’ mal-
Ministru ta’ l-Ambjent u wara li nispjegawlu l-posizzjoni tagħna nippruvaw inġibu permess biex dawn 
ma jsirux għax mingħajrhom morna aħjar. Is-Sindku qalet li milli jidher skont l-Unjoni Ewropea dawn 
iridu jsiru allura forsi ma nagħmlux il-kwantitajiet kollha. Fejn neħħejnihom ma nerġgħux 
nagħmluhom żgur imma hi qalet li hi ma tistax tmur għand Ministru u tgħidlu li ma rridu xejn. 
Flimkien irridu niddeċiedu fejn irriduhom u fejn le. Minn 12 imqar inġibuhom 6. Kien hemm qbil li 
din il-lagqħa issir kemm jista’ jkun malajr wara l-festa.  
 
33.10 Kunsiderazzjoni u Approvazzjoni tal-iskeda ta’ pagamenti 26/8 u Petty Cash 
 
33.10.1 Is-Segretarju Eżekuttiv ressaq l-iskeda tal-pagamanti u petty cash.  Rigward l-iskeda tal-
pagamenti, din ġiet approvata b’mod unanimu fuq mozzjoni mill-Kunsillier Sa Rita Borg  issekondata 
mill-Kunsillier is-Sur Patrick Owen Attard.  L-istess il-Petty Cash. 
 
33.11 Tmiem tal-Laqgħa u data tas-seduta li jmiss 
 
33.11 Il-laqgħa ntemmet fis-7.30pm u ġiet aġġornata għat-Tnejn 13 ta’ Settembru fis-6pm 
 
Konfermati, illum 13 ta’ Settembru 2021.  
 
 
 
IFFIRMATI 
Joanne Debono Grech Carmel Attard 
Sindku Segretarju Eżekuttiv 
  


